
Nafarroako Gobernuak Auto Renove Planeko laguntzak autonomoetara eta ETEetara zabaldu ditu
Halaber, diruz lagundu ahalko da 3,5 tonatik beherako pisua duten ibilgailu komertzialen eskurapena 
Asteartea, 2009ko maiatzak 19.  Nafarroako Gobernuak Foru Erkidegoan Auto Renove Planaren bidez aurrera eramango diren automobilak erosteko laguntza zuzenak autonomoetara eta ETEetara, bai eta ibilgailu komertzial arinetara, zabalduko ditu. Horrela adierazi du gaur goizeko prentsaurrekoan Berrikuntza, Enpresa eta Lan kontseilariak, José María Roig Aldasorok. Bertan, laguntzak estatu mailan indarrean sartu zirenetik programan egin diren aldaketak azaldu ditu.
Ildo horretatik, partikularrez gain, Auto Renove Planaren onuradun izan ahalko dira Nafarroako autonomoak eta ETEak, eta finantzazioaren xede diren modeloen kasuan, horri helduko ahalko diote N-1 kategoriako ibilgailu komertzialek, hau da, 3,5 tonatik beherako pisua duten salgaien garraiorakoek. 

Bestalde, Roig gehiago edo gutxiago kutsatzen duten ibilgailuak (140 eta 100 gramo/km CO2 hurrenez hurren) erosteko 1.200 eta 2.200 euroko laguntza zuzenez jardun da, Nafarroa aitzindaria izanik, mantentzen direla azaltzeko, baina Estatuaren laguntzekin osatuko direla. Era horretan, Nafarroako Gobernuak 700 euro jarriko ditu laguntza 1.200ekoa izateko (gainerako 500 euroak Gobernu Zentralaren kargura izango dira), eta turismo ekologikoenei 2.200 euroko laguntzaren kasuan, Foru Gobernuaks 1.700 euro gehituko dizkie Estatuaren 500ei, eta ibilgailu berrientzat soilik izaten jarraituko dute.

Gainera, plan berriak 140 gramo/km CO2tik gora kutsatzen duten ibilgailuei 1.200 euroko laguntzen kasuan, plan estatalean aurreikusitako baldintzetan aplikatuko direla ezartzen du; horiek honako ibilgailuei eragiten diete: 149 gramo/km CO2tik gorako isurtzeak ez dituzten ibilgailuak eta egonkortasuneko kontrol elektrikoko sistemak eta aurreko plazetan presentzia-detektagailuak dituztenak (ibilgailu berritzailea); eta 149 gramo/km CO2tik gorako isurtzeak ez dituzten ibilgailuak eta hiru bideko katalizatzailea, gasolinako ibilgailuen kasuan, edo ihes-gasen birzirkulaziorako EGR dispositiboa, diesel ibilgailuenen kasuan, instalatua dutenak.

2.200 euroko laguntzak egungo planean ezartzen diren bezala mantentzen dira.

Eskuratutako autoaren prezioari dagokionez, Roigen arabera ezin izango da 30.000 eurotik gorakoa izan eta 10 urtetiko gorako bate do 250.000 km dituen bat erretiratu beharko da. Halaber, laguntzak Nafarroan erroldatutako hiritarrei eta Foru Erkidegoan euren jarduera burutzen duten autonomoei eta ETEei zuzenduko zaizkie.

Auto Navarra Auto Renove Planaren aurtengorako egungo baldintzak hurrengo ostiralean, maiatzak 22, amaitzen dira, araudi estatalak atzotik eragina duen arren. 
Roig kontseilariak adierazi duenaren arabera, Foru Erkidegoa estatu mailan ezarritako laguntzekin bateragarria izango den araudi berrian lanean ari da, bere aplikazio-data hurrengo egunetan Nafarroako Aldizkari Ofizialean argitaratuko delarik.
3.600 ibilgailu saldu dira bi hilabete baino gutxiagoan

Bestalde, Roig kontseilariak Nafarroan iragan martxoan Auto Renove Plana abian jartzearekin lortutako salmenak aurkeztu ditu. Roigek Foru Erkidegoa ibilgailuak erosteko laguntza zuzenetan aitzindaria izan zelan abarmendu du eta bi hilabete baino gutxiagoan 3.600 ibilgailu saldu direla, aurreikusitako 4.000etatik; hau da, %90eko salmentak bi hilabete baino gutxiagoan eta 29,5 milioi euroko inbertsioa hiritarren aldetik.

Nafarroako Gobernuak laguntza horietan 2,3 milioi euro inbertitu dituela nabarmendu behar da.

